ԱՄՓՈՓԱԹԵՐԹ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ և ԼՐԱՑՈՒՄ ԿԱՏԱՐԵԼՈՒ և ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ՎԵՐԱՀՍԿՈՂԱԿԱՆ ԾԱՌԱՅՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	Ֆինանսների նախարարություն
	21.04.2023թ.

	
	N 01/8-3/7933-2023 

	ՀՀ ֆինանսների նախարարությունը քննարկել է Ձեր 11․04․2023թ․ N Ե/748-23 գրությամբ ներկայացված ««Հայաստանի Հարապետության 2023 թվականի պետական բյուջեի մասին  օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացում կատարելու և Հայաստանի Հանրապետության պետական վերահսկողական ծառայությանը գումար հատկացնելու մասին» ՀՀ կառավարության որոշման նախագիծը (այսուհետ՝ Նախագիծ) և հայտնում է հետևյալը.
Նախագծով նախատեսվում է ՀՀ կառավարության պահուստային ֆոնդից 41,736.7 հազ. դրամ հատկացնել ՀՀ պետական վերահսկողական ծառայությանը (այսուհետ՝ Ծառայություն) և նշված գումարից 35,566.7 հազ. դրամը վերաբաշխել 2023թ. պետական բյուջեով Ծառայության կողմից իրականացվող 1203 ծախսային ծրագրի «11001. ՀՀ վարչապետին ՀՀ Սահմանադրությամբ և օրենքներով վերապահված վերահսկողական լիազորությունների իրականացման ապահովում» միջոցառմանը (աշխատանքի վարձատրության գծով), իսկ 6,170.0 հազ. դրամը՝  «31001. ՀՀ պետական վերահսկողական ծառայության տեխնիկական հագեցվածության բարելավում» միջոցառմանը (վարչական սարքավորումների ձեռք բերման նպատակով): Ըստ Նախագծին կից ներկայացված հիմնավորումների վերջինս պայմանավորված է ՀՀ վարչապետի 04.04.2023թ. N 369-Ա որոշմամբ Ծառայության հաստիքները 10 հաստիքային միավորով ավելացմամբ և համապատասխանաբար ՀՀ վարչապետի 11.06.2018թ. N 706-Ա որոշմամբ Ծառայության հաստիքների առավելագույն թիվը 145 սահմանելով: 
Առաջարկում ենք Նախագծով պահանջվող ծախսերի կատարման հարցը դիտարկել 2023թ. պետական բյուջեով հաստատված Ծառայության կողմից իրականացվող ծրագրերի, միջոցառումների գծով ընդհանուր հատկացված միջոցների շրջանակներում կամ Ծառայությունում առկա թափուր հաստիքների համար  նախատեսված տարեկան ֆոնդի միջոցների հաշվին:




Միաժամանակ հայտնում ենք, որ Նախագծում առկա են մի շարք խմբագրական բնույթի թերություններ, որի վերաբերյալ առաջարկում ենք.
-Նախագծի N 4 Հավելվածում ներառված 1139 ծախսային ծրագրի «11001. ՀՀ կառավարության պահուստային ֆոնդ» միջոցառման հոդվածը համապատասխանեցնել ՀՀ կառավարության 29.12.2023թ. N 2111-Ն որոշմամբ հաստատված N 4 Հավելվածին՝ առանձնացնելով ընթացիկ և ոչ ֆինանսական ակտիվների գծով ծախսերը,
-Նախագծի N 6 Հավելվածում կատարվող փոփոխությունները համապատասխանացնել ՀՀ կառավարության 29.12.2023թ. N 2111-Ն որոշմամբ հաստատված N 9.1 Հավելվածին, միաժամանակ խմբագրելով «ՄԱՍ 2» արտահայտությունը՝ «ՄԱՍ 1» արտահայտությամբ,
-Ծառայության կողմից իրականացվող 1203 ծրագրի 11001 միջոցառման գծով վերաբաշխվող ընդամենը գումարը՝ 35,566.7 հազ. դրամն առաջարկում ենք փոխել 33,714.3 հազ. դրամով (արդյունքում 3-րդ եռամսյակի գումարը կազմում է 12,500.8 հազ. դրամ), միաժամանակ բյուջետային ծախսերի տնտեսագիտական դասակարգման «4111. Աշխատողների աշխատավարձեր և հավելավճարներ» հոդվածին նախատեսելով 29,168.5 հազ. դրամ, իսկ «4112. Պարգևատրումներ, դրամական խրախուսումներ և հատուկ վճարներ» հոդվածին՝ 4,545.7 հազ. դրամ, իսկ Ծառայության կողմից իրականացվող 1203 ծրագրի 31001 միջոցառման գծով վերաբաշխվող ընդամենը գումարը՝ 6,170.0 հազ. դրամը փոխել 6,120.0 հազ. դրամով, միաժամանակ վերը նշված փոփոխություններն արտացոլել Նախագծին կից ներկայացված յուրաքանչյուր հավելվածին համապատասխան:

Չի ընդունվել, քանի որ Ծառայության կողմից իրականացվող ծրագրերի, միջոցառումների գծով ընդհանուր հատկացված միջոցների գծով տնտեսումներ առկա չեն: Չծախսված 9,867.3 հազ. դրամ մնացորդի գծով առկա են պարտավորություններ, որոնք  մինչև տարեվերջ ենթակա են կատարման, իսկ որոշ հոդվածների գծով ծախսերը կատարվում են ըստ ծրագրավորված ժամանակահատվածի՝ համապատասխան իրավական ակտերի հիման վրա, մասնավորապես ներքին գործուղումների, կառավարչական ծառայությունների, հատուկ նպատակային նյութերի գծով ծախսերը: 




Ընդունվել է, կատարվել է համապատասխան փոփոխություն:





Ընդունվել է, կատարվել է համապատասխան փոփոխություն:





Ընդունվել է մասամբ: Ծառայության կողմից իրականացվող 1203 ծրագրի 31001 միջոցառման գծով առաջարկվող վերաբաշխման համար վարչական սարքավորումների միավորի գների համար հիմք է ընդունվել նախորդ տարվա պայմանագրերի գինը:







